
	ՀՀ աշխատանքի և սոցիալական հարցերի նախարարություն
	24.08.2023 թ.

	
	NՆՄ/ԳԽ/21134-2023

	1․ ՀՀ կառավարության 2017 թվականի սեպտեմբերի 28-ի N 1214-Ն որոշման (այսուհետև՝ Որոշում) վերնագրում և ամբողջ տեքստում (այդ թվում՝ Որոշման 2-րդ և 3-րդ կետերում) «անհատական իրավական ակտի և գրավոր» բառերն առաջարկվում է փոխարինել «անհատական իրավական ակտի կամ գրավոր» բառերով՝ ելնելով այն հանգամանքից, որ ՀՀ աշխատանքային օրենսգրքի 14-րդ հոդվածի 1-ին մասով, որպես աշխատանքային հարաբերությունների ծագման հիմք սահմանվում է աշխատանքային օրենսդրությամբ սահմանված կարգով կնքված գրավոր աշխատանքային պայմանագիրը կամ աշխատանքի ընդունման մասին անհատական իրավական ակտը: 

	
	Չի ընդունվել։

«Նորմատիվ իրավական ակտերի մասին» ՀՀ օրենքի 16-րդ հոդվածի 1-ին մասի 1-ին կետի համաձայն՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով։
Նույն հոդվածի 2-րդ մասի և 3-րդ մասի 1-ին կետի համաձայն՝ եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը: Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում նշված նորմի կիրառումը պայմանավորված է «կամ» շաղկապով բաժանված պայմաններով։

ՀՀ կառավարության 28.09.2017թ․ N1214-Ն որոշման՝ 2-րդ կետին համապատասխան՝ նույն կարգի իմաստով, աշխատողի աշխատանքի ընդունումը համարվում է ՀՀ օրենսդրությամբ սահմանված կարգով գրավոր չձևակերպված, եթե առկա չեն աշխատանքի ընդունման մասին անհատական իրավական ակտ և գրավոր պայմանագիր։
Հետևաբար, աշխատողի աշխատանքի ընդունումը համարվում է ՀՀ օրենսդրությամբ սահմանված կարգով գրավոր չձևակերպված, եթե միաժամանակ բացակայում են և աշխատանքի ընդունման մասին անհատական իրավական ակտը, և գրավոր պայմանագիրը (այսինքն՝ աշխատանքի ընդունման մասին անհատական իրավական ակտի և գրավոր պայմանագրի բացակայության դեպքում)։

	2․ Որոշման և Որոշման N 1 հավելվածի վերնագրերում «ՉՆԵՐԿԱՅԱՑՆԵԼՈՒ» բառից հետո առաջարկվում է լրացնել «, ԻՆՉՊԵՍ ՆԱԵՎ ԱՌԱՆՑ «ԿԱՄԱՎՈՐ ԱՇԽԱՏԱՆՔԻ ՄԱՍԻՆ» ՕՐԵՆՔՈՎ ՍԱՀՄԱՆՎԱԾ ԿԱՐԳՈՎ ԿԱՄԱՎՈՐ ԱՇԽԱՏԱՆՔԻ ՄԱՍԻՆ ՊԱՅՄԱՆԱԳԻՐ ԿՆՔԵԼՈՒ ԿԱՄԱՎՈՐ ՆԵՐԳՐԱՎԵԼՈՒ», իսկ Որոշման 1-ին կետի 1-ին և 2-րդ ենթակետերում, Որոշման N 1 հավելվածի 1-ին կետում «չներկայացնելու» բառից հետո՝ «, ինչպես նաև առանց «Կամավոր աշխատանքի մասին» օրենքով սահմանված կարգով կամավոր աշխատանքի մասին պայմանագիր կնքելու կամավոր ներգրավելու» բառերով։ 
Այս մասով հարկ է նկատի ունենալ, որ «Հայաստանի Հանրապետության հարկային օրենսգրքում լրացումներ կատարելու մասին» 2023 թվականի հունիսի 10-ի ՀՕ-204-Ն օրենքի 2-րդ հոդվածով Հարկային օրենսգրքի 412-րդ հոդվածի վերնագրում և 1-ին մասում կատարված են համարժեք լրացումներ։

	
	Ընդունվել է։
Կատարվել են համապատասխան խմբագրումներ։



	3․ Նախագծի 1-ին կետի՝
1) 1-ին ենթակետն առաջարկվում է շարադրել հետևյալ բովանդակությամբ.
«1) 2-րդ կետի առաջին նախադասության «չներկայացնելու» բառից հետո լրացնել «, ինչպես նաև առանց «Կամավոր աշխատանքի մասին» օրենքով սահմանված կարգով կամավոր աշխատանքի մասին պայմանագիր կնքելու կամավոր ներգրավելու» բառերով, իսկ «դեպքերի բացահայտմանն» բառերից առաջ՝ «կամ առանց «Կամավոր աշխատանքի մասին» օրենքով սահմանված կարգով կամավոր աշխատանքի մասին պայմանագիր կնքելու կամավոր ներգրավելու» բառերով,
2) 2-րդ ենթակետն առաջարկվում է շարադրել հետևյալ բովանդակությամբ.
«2) 3-րդ կետը շարադրել հետևյալ խմբագրությամբ՝
«3․ Սույն կարգի 2-րդ կետում նշված ստուգման ընթացքում աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) կամ առանց «Կամավոր աշխատանքի մասին» օրենքով սահմանված կարգով կամավոր աշխատանքի մասին պայմանագիր կնքելու կամավոր ներգրավելու դեպք (փաստ) է համարվում նաև այն դեպքը, երբ ստուգում իրականացնող անձինք գործատուի կամ «Կամավոր աշխատանքի մասին» օրենքի 3-րդ հոդվածի 1-ին մասի 3-րդ կետով սահմանված Կազմակերպության մոտ առկա համապատասխան վճարահաշվարկային կամ այլ փաստաթղթերի (մասնավորապես, աշխատաժամանակի հաշվառման տեղեկագրերի, գործատուի և (կամ) վարձու աշխատողի հայտարարության) հիման վրա արձանագրում են՝
1) տվյալ գործատուի մոտ նախկինում փաստացի աշխատանքային հարաբերությունների մեջ եղած վարձու աշխատողի առկայությունը (աշխատողի համար աշխատավարձ և դրան հավասարեցված այլ միջոցներ կամ եկամտային հարկ կամ սոցիալական վճարներ հաշվարկված լինելու հանգամանքը)` առանց աշխատանքային հարաբերությունների մեջ եղած ժամանակ աշխատանքի ընդունման մասին անհատական իրավական ակտի ընդունման կամ գրավոր պայմանագրի կնքման,
2) տվյալ Կազմակերպության կողմից նախկինում՝ առանց «Կամավոր աշխատանքի մասին» օրենքով սահմանված կարգով կամավոր աշխատանքի մասին գրավոր պայմանագրի կնքման կամավոր աշխատանք կատարող անձի ներգրաված լինելը (բացառությամբ «Կամավոր աշխատանքի մասին» օրենքի 14-րդ հոդվածի 5-րդ մասով սահմանված կարգով կամավոր աշխատանք կատարող անձանց)։»,»։
3) 3-րդ ենթակետի վերաբերյալ առաջարկվում է այդ կետով ներկայացվող կարգավորումը Որոշման N 1 հավելվածի 4-րդ կետի 3-րդ ենթակետում նախատեսել, որպես նոր լրացվող պարբերություն, իսկ գործող «ա» պարբերությունը թողնել անփոփոխ՝ կարգավորումների բաց չառաջացնելու նպատակով։

4) 4-րդ ենթակետում «մինչև» բառն առաջարկվում է փոխարինել «նախքան» բառով՝ ՀՀ աշխատանքային օրենսգրքի 201.1-ին հոդվածի (սույն թվականի դեկտեմբերի 1-ից ուժի մեջ մտնող խմբագրության) տերմինաբանության հետ համահունչ կարգավորում նախատեսելու նպատակով։
5) 5-րդ ենթակետում առաջարկվում է «3-րդ ենթակետի» բառերից հետո լրացնել ««աշխատանք» բառից հետո լրացնել «կամ կամավոր աշխատանք» բառերով, «գրավոր պայմանագիր» բառերից հետո լրացնել «կամ «Կամավոր աշխատանքի մասին» օրենքով սահմանված կամավոր աշխատանքի մասին պայմանագիր», իսկ նույն ենթակետի» բառերը։ Միաժամանակ առաջարկվում է Նախագծի 1-ին կետի նույն 5-րդ ենթակետով նախատեսված՝ Որոշման N 1 հավելվածի 4-րդ կետի 3-րդ ենթակետի «դ» պարբերությունը շարադրել հետևյալ բովանդակությամբ.
«դ․ «Կամավոր աշխատանքի մասին» օրենքի 14-րդ հոդվածի 5-րդ մասով սահմանված կարգով կամավոր աշխատանք կատարող անձանց.»։
2․ Առաջարկվում է նաև Որոշման N 2 հավելվածում «չներկայացնելու» բառից հետո լրացնել «կամ առանց «կամավոր աշխատանքի մասին» օրենքով սահմանված կարգով կամավոր աշխատանքի մասին պայմանագիր կնքելու կամավոր ներգրավելու» բառերով։
Վերոգրյալ առաջարկությունների համատեքստում էլ, Նախագծի 2-րդ կետում խմբագրման ենթակա կլինեն «1-ին կետի 1-ին, 2-րդ և 5-րդ կետերի» բառերը։

	
	Ընդունվել է մասնակի։
Կատարվել են համապատասխան խմբագրումներ։









Ընդունվել է։
Կատարվել է համապատասխան խմբագրում։


























Ընդունվել է։
Որոշման N 1 հավելվածի 4-րդ կետի 3-րդ ենթակետի «ա» պարբերությունը թողնվել է անփոփոխ, միաժամանակ, 3-րդ ենթակետը լրացվել է նոր «ե» պարբերությունով։ 
Ընդունվել է։
«մինչև» բառն փոխարինվել է «նախքան» բառով։
Ընդունվել է մասնակի։
Նախագծի 1-ին կետի 3-րդ ենթակետի «դ» և «է» պարբերություններով կատարվել են անհրաժեշտ խմբագրումներ։






Ընդունվել է։
Որոշման N 2 հավելվածում նախատեսվել է լրացում։




Նախագծի 2-րդ կետը խմբագրվել է։

	3. Նախագծի 2-րդ կետում «սույն հրամանի» բառերը փոխարինել «սույն որոշման» բառերով:

	
	Ընդունվել է։
Կատարվել է համապատասխան փոփոխություն։


	ՀՀ ֆինանսների նախարարություն
	28.08.2023 թ.

	
	N 01/2-3/16739-2023

	«Հայաստանի Հանրապետության կառավարության 2017 թվականի սեպտեմբերի 28-ի թիվ 1214-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան: 
	
	Ընդունվել է ի գիտություն։


	ՀՀ արդարադատության նախարարություն
	20.09.2023 թ.

	
	N /20.0.01/41639-2023

	1. «Հայաստանի Հանրապետության կառավարության 2017 թվականի սեպտեմբերի 28-ի N1214-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին և 3-րդ ենթակետերում նոր լրացվող բառերն առաջարկում ենք գրել մեծատառերով՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտի վերնագիրը գրվում է մեծատառերով:
	
	Ընդունվել է:
Նախագծի 1-ին կետի 1-ին և 3-րդ ենթակետերում նոր լրացվող բառերը գրվել են մեծատառերով։


	2. Նախագծի 1-ին կետի 3-րդ ենթակետի «բ.» պարբերության մեջ առաջարկում ենք  Հայաստանի Հանրապետության կառավարության 2017 թվականի սեպտեմբերի 28-ի N1214-Ն որոշման (այսուհետ՝ Որոշում) N 1 հավելվածի 2-րդ կետն ամբողջությամբ շարադրել նոր խմբագրությամբ՝ նկատի ունենալով, որ նշված դրույթով նախատեսվող լրացումները ծավալուն են: Սույն դիտարկումը բխում է «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի, ինչպես նաև 34-րդ հոդվածի 4-րդ մասի կարգավորումներից: Նույն դիտողությունը վերաբերում է նաև Նախագծի 1-ին կետի 3-րդ ենթակետի «դ.» պարբերության մեջ կատարվող փոփոխություններին:
	
	Ընդունվել է մասնակի։
Նախագծի 1-ին կետի 3-րդ ենթակետի «բ.» պարբերության մեջ՝ Հայաստանի Հանրապետության կառավարության 2017 թվականի սեպտեմբերի 28-ի N1214-Ն որոշման N 1 հավելվածի 2-րդ կետն ամբողջությամբ շարադրվել է նոր խմբագրությամբ։
Նախագծի 1-ին կետի 3-րդ ենթակետի «դ.» պարբերության մեջ կատարվող փոփոխությունը վերաբերում է միայն Հայաստանի Հանրապետության կառավարության 2017 թվականի սեպտեմբերի 28-ի N1214-Ն որոշման N 1 հավելվածի 4-րդ կետի 3-րդ ենթակետի առաջին պարբերությանը: 
Միաժամանակ, հաշվի առնելով, որ նախագծով՝ Հայաստանի Հանրապետության կառավարության 2017 թվականի սեպտեմբերի 28-ի N1214-Ն որոշման N 1 հավելվածի 4-րդ կետի 3-րդ ենթակետի «գ» և «դ» պարբերությունները   նույնպես խմբագրվում են և ենթակետը լրացվում է նաև նոր «ե» պարբերությունով, ապա որոշման հավելվածի 4-րդ կետի 3-րդ ենթակետը ամբողջությամբ նոր խմբագրությամբ շարադրելը նպատակահարմար չէ, քանի որ նախագծով փոփոխություններ և լրացում նախատեսող պարբերություններն ուժի մեջ են մտնում տարբեր ժամկետներում։   

	3․ Նախագծի 2-րդ կետով նախատեսվող որոշման ուժի մեջ մտնելու ժամկետն առաջարկում ենք վերանայել: Մասնավորապես, առաջարկում ենք որոշման 1-ին կետի 1-ին և 2-րդ ենթակետերի, 3-րդ ենթակետի «ա», «բ», «գ», «դ», «զ» պարբերությունների և 4-րդ ենթակետի համար ուժի մեջ մտնելու ժամկետ սահմանել 2023 թվականի հոկտեմբերի           13-ը, իսկ որոշման 1-ին կետի 3-րդ ենթակետի «ե» և «է» պարբերությունների համար ուժի մեջ մտնելու ժամկետ սահմանել 2023 թվականի դեկտեմբերի 1-ը: 
	
	Ընդունվել է։
Կատարվել է համապատասխան փոփոխություն։



